
Predgovor

PREDGOVOR UREDNICE

Dan prije nego $to sam, prije nekoliko godina, prvi put pratila ekshumaciju nestalih
iz proteklog rata, dugo sam razgovarala sa istraZiocem Instituta za nestale osobe
Bosne i Hercegovine. On je sa mnom podijelio svoja iskustva s terena. Govorio je
o pronalasku kostiju trudnice s fetusom i jednom bebom u narucju, o skeletima
sastavljanim iz viSe grobnica, neprospavanim no¢ima i rukama vezanim Zicom u
kojima je, kasnije ¢u saznati, traZio i one iz svoje porodice.

Njegova iskustva i nadanja porodica da ¢e pronaci svoje najmilije, o kojima sam
godinama izvjestavala, vjerovatno su dodatno uticala na moje razocarenje kada
narednog dana nisu pronadene kosti tokom ekshumacije na koju je poveo TV ekipu
BIRN-a BiH. Taj osjecaj su vidno dijelili i ostali ¢lanovi ekipe. Sje¢am se da smo tada
svi govorili da ne moZemo ni zamisliti kako iS¢ekuju i Sta osjecaju ¢lanovi porodica.

Zato smo u ovom prirucniku pokusali docarati iScekivanja i Sta ona znace porodicama,
koliko je vazna nasa medijska uloga u njihovoj potrazi, da vam olakSamo i, kroz
nasa iskustva i nedoumice, otkrijemo zamke, opiSemo zadatke kroz primjere,
potaknemo vas da vjerujete da pomazete, jer vasim radom to i Cinite.

Ovaj prirucnik o izvjeStavanju o nestalim osobama u proteklom ratu nastao je kao
rezultat saradnje Medunarodnog komiteta Crvenog krsta/kriza (MKCK), Instituta
zanestale osobe Bosne i Hercegovine, Drzavnog tuzilastva, Balkanske istrazivacke
mreZe BiH te novinarki i novinara iz cijele drzave.

Pitanje nestalih osoba izuzetno je osjetljiva ali veoma vazna tema, o kojoj Balkanska
istrazivacka mreza Bosne i Hercegovine (BIRN BiH) izvjeStava od 2005. godine —
pruzajuci informacije o napretku u pronalasku posmrtnih ostataka Zrtava proteklog
rata kroz vijesti, reportaze, analize, TV emisije i istrazivanja.

Sadrzaje BIRN-a BiH, kao medijske nevladine organizacije, od tada prenose brojne
medijske kuce iz drzave, ali i regiona i svijeta.

U proteklom ratu, od 1992. do 1995. godine u BiH je nestalo oko 35.000 osoba, a danas
se jo$ uvijek traga za oko 7.600 njih. Ogromna je odgovornost na institucijama i
istraZiocima da ih pronadu, na drzavi da omoguci potrebne resurse, ali i na medijima

da izvjestavaju profesionalno, nepristrasno i empati¢no, kako bi pomogli u tom
procesu.

Informacija o potencijalnim lokacijama masovnih grobnica sve je manje, a porodice
nestalih osoba bioloski nestaju, te je sve viSe onih koje, i ako se pronadu, nazalost
nema ko ukopati. Istovremeno, interes medijskog menadZmenta i javnosti postaje
sve manji za ovu temu, povecavajudi se u dane godisnjica. Suprotno ovim datumima,
od porodica Cete nerijetko ¢uti da su zaboravljene od svih.

Prepoznavsi ovo, MKCK je 2021. godine pruzio podr§ku BIRN-u BiH u osnaZivanju
medija za izvjeStavanje o ovoj temi, ali i u edukaciji studenata, te mladih novinara,
kojima je kroz ovu saradnju omoguceno usavr$avanje, ucenje, ali i urednicka pomoc,
podrska i platforma za objavljivanje sadrzaja.

Tokom trajanja projekta, cilj je bio sacuvati od zaborava price o nestalim osobama,
kako bi javnost znala da su postojale, Zivjele i da nije rijec¢ o brojkama, ve¢ ljudima
koje neko jos uvijek ¢eka ili traZi, te omoguciti porodicama koje do sada nisu imale
priliku, da se njihov glas ¢uje, i ukazati na izazove ili propuste institucija. Medjiji su
ujedno biliialat za apel porodica da oni koji znaju gdje su kosti njihovih najmilijih
— progovore o tome.

Stoga ¢e ovaj prirucnik biti dijelom rezultat tog rada i saradnje, te Ce pruziti iskustva
novinara i urednika koji u razlic¢itim sredinama izvjeStavaju o nestalim osobama,
ali su svoj doprinos, podijelivsi prakse, pruzili i novinarke i novinari, te urednici
iz drugih redakcija, a koje su BIRN BiH i MKCK pozvali na razmjenu misljenja,
znanja i vjeStina.

Doprinos ovom vodicu za izvjeStavanje dali su i Institut za nestale osobe BiH i
Drzavno tuzilastvo, ukazuju¢i na potrebu da medijski radnici poznaju pravila i
obaveze, ali i nudeéi informacije za rad neophodne novinarkama i novinarima

Zahvalni smo svima na neizmjernom doprinosu u pripremanju ovog prirucnika,
koji ¢e nam svima, nadamo se, uvijek biti pri ruci kako bismo pisali kvalitetnije,
pitali bolje, istrazivali dublje, razumjeli viSe, podrzavali istrajnije.

Priru¢nik ¢e korisnike voditi kroz razlicite prakse, iskustveno, kroz price s terena,
ukazivati na potrebu izbjegavanja odredene terminologije ili pravljenja gresaka,
te kako na humanitarni nacin kreirati sadrzaj, prakti¢nim savjetima omoguditi
svima koji to Zele da usvoje nova znanja i u¢ine svoj rad jos boljim.

UVODNE NAPOMENE MKCK-a

Trideset godina nakon pocetka rata (1992.—1995.), u Bosni i Hercegovini se jo$
uvijek traga za oko 7.600 osoba koje se vode kao nestale. Pravo ¢lanova porodica da
saznaju sudbinu svojih najmilijih i gdje se oni nalaze, utvrdeno je i medunarodnim
i domacdim pravom.

Medunarodni komitet Crvenog krsta/kriza (MKCK) je u 2022. obiljezio 30 godina svog
kontinuiranog rada u Bosni i Hercegovini, a samim tim i tri decenije uklju¢enosti u
rjeSavanje pitanja nestalih osoba. Bila je to prilika da se osvrnemo na nase dosadasnje
iskustvo rada s porodicama nestalih, institucijama i drugim partnerima uklju¢enim
u proces trazenja i analiziramo na koji na¢in MKCK moZe dati svoj doprinos daljnjem
rjeSavanju ovog pitanja.

Pristupajudi problemu nestalih osoba multidisciplinarno, uz kontinuiran rad i
podrsku porodicama nestalih, njihovim udruzenjima i institucijama BiH, prvenstveno
Institutu za nestale osobe BiH, MKCK je:

 ostvario blisku saradnju i kontinuirano pruzao psihosocijalnu i finansijsku
podrsku preko 40 udruZenja porodica nestalih osoba iz Bosne i Hercegovine;

* ostvario saradnju s akademskom zajednicom kroz podrsku studentima master
i doktorskih studija koji se u okviru svog akademskog rada zele baviti temom
nestalih osoba;

* uspostavio mrezu saradnika — psihologa i psihoterapeuta koji aktivno rade i
nastavit ¢e i u buduc¢nosti saradivati s porodicama nestalih;

* ostvario saradnju s predstavnicima religijskih zajednica, adresirajuci neke od
najcesc¢ih nejasnoca koje porodice nestalih imaju u vezi s nestankom bliznjih i
religijskim praksama;

* proveo istrazivanje medunarodnih arhiva, kako bi se doslo do informacija o
nestalim osobama i lokacijama potencijalnih grobnica, Sto je rezultiralo sa preko
100.000 stranica dokumentacije, koja je nakon obrade proslijedena Institutu
za nestale osobe na daljnju obradu i eventualne korake.

Partnerstvo i saradnja s novinarima i medijima u Bosni i Hercegovini je nezaobilazan
faktor u procesu traZenja nestalih osoba, kako zbog uloge koju mediji imaju kao
spona izmedu porodica, institucija i javnosti, tako i zbog ¢injenice da je danas
najveca prepreka pronalazenju preostalog broja nestalih nedostatak informacija
o lokacijama gdje se nestali mogu nalaziti. U takvoj situaciji, disperzivna uloga
medija dobiva na znacaju i jedan je od kljuc¢nih faktora u Sirenju informacija i
podizanju svijesti o ovom problemu medu populacijom.

Dosadasnja saradnja s Balkanskom istrazivacCkom mrezom Bosne i Hercegovine
(BIRN BiH) je takoder ukazala na mnogobrojne izazove s kojima se suocavaju i
sami mediji kada je rijec o izvjeStavanju o nestalim osobama, polaze¢i od pristupa
institucionalnim informacijama, do komunikacije i pristupa samim porodicama
nestalih. Uloga MKCK-a, kao medunarodne institucije s viSe od 150 godina iskustva
u procesima traZenja nestalih osoba Sirom svijeta, jeste da adresira ove probleme i
omoguci adekvatan prostor i platforme kako bi se komunikacija i protok informacija
olaksali izmedu ovih grupa.

Kroz aktivnu saradnju s novinarima, MKCK i BIRN BiH nastoje kreirati neformalnu
mrezu saradnika, ukljucujuci medije, nadlezne institucije i porodice nestalih, koja
¢e djelovati s ciljem da se proces traZenja u Bosni i Hercegovini ubrza i da porodice
dobiju odgovore za kojima tragaju vec 30 godina.

ZASTO 1ZVJESTAVATI 0 NESTALIM 0SOBAMA?

Mediji su ti koji mogu ustupiti potreban prostor kako bi porodice ispricale ko su
bili oni za kojima tragaju, kakvi su bili njihovi zivoti, pod kojim okolnostima su
nestali, ali i kako se to odrazilo na njihove Zivote u godinama koje provode tragajuci
za svojim ¢lanovima.

Porodice ¢esto znaju reci da jedino $to Zele jeste da pronadu posmrtne ostatke
svojih najmilijih i da su Zivot nakon rata upravo posvetili tome. Mi im moZemo
pomodi da se Cuje njihov glas i potreba za pravdom, ali i problemi s kojima se
suocavaju prilikom potrage.

IzvjesStavanje mora biti objektivno, istinito, bez zauzimanja strana i liSeno bilo
kakvih nacionalnih predznaka.

Bez obzira na stav da je doslo do prezasitenja, vazno je ukazivati da je problem
potrage za nestalim osobama itekako prisutan u Bosni i Hercegovini, da je sve
manje potencijalnih lokacija koje se mogu pretraZzivati, da se traga za oko 7.600
stvarnih osoba, a ne brojeva.

KOJI SU STANDARDI BIRN-a BiH ZA IZVJESTAVANJE 0 NESTALIM
0SOBAMA?

Novinarke i novinare BIRN BiH poducava da budu empatic¢ni i nepristrasni u izvjeStavanju
o nestalim osobama, ma o kome je rije¢ i odakle da dolaze sagovornici. Zrtva je
Zrtva — bez obzira na etnicku, nacionalnu, vjersku pripadnost — i to je imperativ.
To su ujedno i osnovi medijske profesionalnosti.

Prirodno je da iz svojih ku¢a nosimo odredena saznanja ili price o ratu koje su
izazvale razliite emocije, ali one moraju biti potisnute kod izvjestavanja koje ¢e,
kao osnovicu, uzeti tacne i pravovremene informacije od relevantnih izvora i iz
provjerenih dokumenata ili sudskih dokaza. Komentar autora izbjeci ¢e se u svakoj
prilici, a u pricama o nestalim osobama prostor ¢emo dati porodicama, prema
kojima ¢emo biti empati¢ni, pristojni, kulturni i profesionalni.

Pri izraZavanju sauce$c¢a i pokazivanju postovanja i suosjecanja, novinari moraju
voditi racuna o ¢injenici da ne moZe njima biti “gore nego ¢lanovima porodica”, a
biranjem rijeci i ekspresija potrudit ¢emo se izdignuti iznad teatralnosti na malim
ekranima.

Clanovi porodica nerijetko ¢e iznositi podatke o licima za koja sumnjaju da su
odgovorna za smrt njihovih najblizih, ali ukoliko nismo u moguénosti dobiti drugu
stranu price ili to potkrijepiti optuznicom ili presudom, takav se sadrzaj nece objaviti.

Kad god je moguce, svjedoCenja nasih sagovornika potkrijepit ¢emo i drugim izvorima.

Za vodenje intervjua s porodicama nestalih i izvjeStavanje, neophodno je uraditi
pripremu, te dogovoriti uslove objavljivanja price. Ukoliko je rije¢ o zasSti¢enim
svjedocima, prilagoditi distorziju slike i tona, te uz uporebu pseudonima omoguciti
im da se osjecaju sigurno.

Atmosfera na snimanju ili tokom intervjua doprinijet ¢e boljim rezultatima, a omogucit
Ce ida se sagovornici osjecaju udobno. Novinari i novinarke trude se ni¢im ne uvrijediti
sagovornike, te im obezbijediti prostor za pauzu pa, ukoliko je potrebno, i prekinuti
intervju da ne bi ugrozili njihovo zdravlje.

Po odlasku s terena, praksa je novinarki i novinara BIRN-a BiH da se pobrinu da
sagovornici ne budu retraumatizirani, da budu zdravi, te ih nakon toga pozivamo
telefonski da vidimo da li su dobro, jer postoji moguénost da ¢e ih uznemiriti pitanja,
ili sama ¢injenica da govore o traumati¢nom dogadaju ili se sje¢aju voljenih osoba.

Ne prekidajmo sagovornike kada nije potrebno i onda kada znamo da taj dio nece
uéi u samu pri¢u. Svima ponekad misli odlutaju, ali racunajte da je potrebno vise
strpljenja za rad s porodicama i rad na pregledanju i izdvajanju materijala nakon
intervjua.

Savjetujemo i odrzavanje kontakata sa sagovornicima, kako bi stekli povjerenje te
znali da nisu iskoriSteni. Istovremeno, vi Cete zbog toga biti “nagradeni” i javljanjem
prvih novih informacija, ili nudenjem nove price od sagovornika.

Zrtve proteklog rata, ukljufujudi porodice nestalih, nerijetko su izloZene predrasudama,
stigmatizaciji, ismijavanju na drusStvenim mrezama i raznim opasnostima, stoga je
zadaca medija da ih maksimalno zastite kreiranjem prica i unaprijed razmisljanjem
o posljedicama, o pravilnom izboru rijeci i terminologije.

U izvjeStavanju o nestalima nema senzacionalizma i Zivot mora biti iznad Kklika i
naslova koji ga privlaci.

Naposljetku, prica koje se mozete postidjeti za pet ili deset godina, zapamtite, ne
treba nikada biti ni objavljena.

KOME JE NAMIJENJEN PRIRUCNIK?

Priru¢nik za izvjesStavanje o nestalim osobama namijenjen je svim novinarima
kao pomo¢ u radu, podsticaj urednicima i direktorima medijskih ku¢a da vrate ove
teme u prime time termine, podsjetnik profesorima da, uz teorijska predavanja,
svojim studentima pruZe i iskustvene primjere, zatim svim studentima i budu¢im
reporterima i novinarima, kao i porodicama Zrtava, kako bi znali $ta mogu ocekivati
te Sta su obaveze medija, ali i svima ostalima koji Zele saznati viSe o nestalima i
nacinu na koji mediji tretiraju ovu temu.

POSTQJI LI INTERES ZA
IZVJESTAVANJE O NESTALIM
O0SOBAMA U BiH?

Teme o nestalim osobama generalno u bh. medijima dobijaju
jako mali prostor, izuzev ako se ne radi o otkrivanju neke velike
masovne grobnice, kao §to je to bio slucaj s “Tomasicom”, odnosno
kada je obiljeZavanje Medunarodnog dana nestalih i drugih
vaznih datuma i godis$njica, ili ako se ne radi o specijaliziranim
medijima, poput BIRN-a BiH, koji kontinuirano izvjeStavaju
o tome.

Izvjestavanjem o nestalim osobama podiZze se svijest o samoj Cinjenici da se u
BiH jos uvijek traga za oko 7.600 ljudi, ali i pruZa prilika da se individualne price
o nestalima ispricaju kroz prisje¢anja ¢lanova porodica koje tragaju za njima.

Na radionici koju je BIRN BiH organizirao s Medunarodnim komitetom Crvenog
krsta/kriZa u septembru 2022. godine, novinari i urednici iz razlic¢itih medija su
razmjenjivali iskustva o izvjeStavanju o nestalim osobama, te posebno istakli
manjak prostora koji se ustupa za ovakve vrste prica.

Novinari, ali i predstavnici Instituta za nestale osobe BiH, tokom radionice su
ukazali na vaznost izvjeStavanja o nestalim osobama, pogotovo jer se radi o velikom
protoku vremena.

“0d krucijalne vaznosti je uloga medija. Jedino mediji mogu sprijeciti da ovo pitanje
padne u zaborav”, naglasili su tokom radionice iz Instituta.

Pitanje nestalih osoba u danasnjem javnom prostoru ostaje nevidljivo zbog niza
drugih i aktuelnijih vijesti, ali i utrke za klikovima i zaradom u komercijalnim
medijima. Takoder, vlada misljenje da je jednostavno doslo do prezasicenja javnosti
temama o nestalim osobama, ali i generalno o ratu.

Kolege iz dnevnih, ali i drugih medija, skrenuli su paznju kako se ove teme, izuzev
obiljeZavanja godisnjica, rade u manjem obimu zbog manjka interesa, a ponekad
se jednostavno radi o nedostatku vremena ili broja novinara, te vremena koje
novinar ima da bi kvalitetno pripremio jednu ovakvu vijest, buduci da tokom dana
mogu biti rasporedeni na viSe razli¢itih zadataka.

U nekim slucajevima, reCeno je tokom okupljanja u septembru 2022., postoji i
nezainteresiranost medijske kuce ili uredni$tva za objavljivanje pri¢a o nestalim
osobama, te je kao jedna od preporuka naveden rad s menadZmentom i urednistvima
kako bi im se ukazalo na neophodni rad na ovim temama.

IzvjesStavanje samo o godiSnjicama dovodi do nepovjerenja sagovornika prema
novinarima. Kolege novinari su navodili primjere sagovornika koji su im uputili
kritike kako ih kontaktiraju i izvjeStavaju samo kada je neka godisnjica ili kako biraju
uvijek iste sagovornike za svoje price, a da su generalno porodice zaboravljene.

PRISTUP | KOMUNIKACIJA S
PORODICAMA NESTALIH 0SOBA

Tokom posljednje tri decenije, brojne porodice su ispricale price o
onima za kojima tragaju ili im ukopavaju samo fragmente kostiju,
dok se za drugim posmrtnim ostacima tih osoba i dalje traga.
Neka su tijela, nazalost, pronadena u viSe masovnih grobnica.
Ipak, viSe stotina prica zasigurno je ostalo neispric¢ano i mediji
su ti koji mogu pomoci da se Cuje glas porodica koje jos uvijek
tragaju, da se sazna ko su bile osobe koje su nestale i kakvi su
bili njihovi zivoti.

Novinari i urednici koji godinama rade ove price naglasavaju kako je ranije bilo lakse
dodi do sagovornika za ovu temu, iz razloga Sto su tada svi Zeljeli da ispricaju te price,
sami su kontaktirali medije, te je postojala nada i povjerenje prema novinarima,
ali i institucijama koje se bave ovim pitanjem.

Protok vremena je u¢inio da jako puno ¢lanova porodica koje tragaju za nestalim
osobama viSe ni sami nisu zivi, a doslo je i do zatvaranja porodica prema novinarima
— bilo usljed ponavljanja i prepri¢avanja iste priCe, ili gubitka nade da ¢e njihova
prica promijeniti nesto, ali, nazalost, i jer se desavalo da ne budu ispostovani
uslovi objavljivanja price.

Uz to, tokom radionice jedna od prisutnih novinarki navela je kako joj je jedan od
¢lanova porodice koja traga za najmilijima skrenuo paznju da oni nisu samo broj,
te daje to Cinjenica o kojoj se ne vodi racuna uvijek.

“Medijski podaci koji se iskazuju brojkama vrlo su atraktivni. Za TV pogotovo.
Zgodno je njima, uslovno receno, manipulisati — stavljaju se na grafike, vrlo se
televizi¢no mogu prikazati”, pojasnila je, dodavsi kako ipak ne smijemo ostaviti
utisak da se iza broja nestalih ne nalaze stvarni zivoti.

Svaki put kada razgovaramo sa sagovornicima o ovoj temi, trebamo imati na umu
da oni ponovno prozivljavaju gubitak kroz koji su prosli. Zbog toga komunikacija

s porodicama nestalih zahtijeva poseban pristup u skladu s etickim standardima
novinarske struke.

Ne zaboravite da porodice Zrtava ¢esto zamjeraju na nacionalnim prefiksima koji
se dodaju zrtvama prilikom izvjestavanja, pa ih izbjegavajte.

KAKO KOMUNICIRATI SA SAGOVORNICIMA?

Kada god smo u prilici, s nasim sagovornicima trebamo razgovarati licem u lice,
amanje putem telefona ili pisane komunikacije. PoZeljno je svakako obaviti jedan
vid preliminarnog, odnosno pripremnog intervjua, kako bismo predstavili zamisao
nase price, ali ujedno i medijsku kucu za koju radimo i sami sebe. To pomaze da se
izgradi odnos i povjerenje s porodicama nestalih osoba, da ih uvjerimo da zaista
prilazimo s dobrim namjerama da $to bolje ispricamo pricu o njihovim ¢lanovima
za kojima jo$ uvijek tragaju.

Priprema za razgovor ukljucuje predistrazivanje o lokaciji i uslovima pod kojima je
Zrtva nestala, o gradu iz kojeg dolazi, porodici, a ako je moguce, i pripremu pitanja.

Prilikom razgovora s porodicama nestalih osoba potrebno je, prije svega, pokazati
visok stepen suosjecanja — na profesionalan i prikladan nacin. Sagovornici vrlo lako
procijene kad su novinari dosli samo “po jos jednu pricu”, Sto cesto moZe dovesti
do manje kvalitetnih izjava i intervjua, ili ¢ak odbijanja da uopce razgovaraju s
novinarima.

Uvijek trebamo imati na umu da sagovornici, kada pricaju o ovoj temi, nanovo
prolaze kroz gubitak i da ¢e po okoncanju intervjua jo§ dugo vremena misliti
o tome. Zato je veoma bitno biti paZzljiv tokom samog razgovora. Preporuka je
svakako utvrditi ranije zdravstveno stanje sagovornika, kako bismo mogli odrediti
dinamiku razgovora.

Prije svega, sagovornike treba pomno slusati, ne prekidati ih ¢ak ni kada se ¢ini
da odlutaju od teme, nego ih eventualno usmjeravati, te paZljivo vracati na sami
tok price. Cesto ¢emo do¢i u situaciju da se sagovornici raspla¢u tokom razgovora,
stoga je — pogotovo u tim trenucima — bitno suosjecati s njima, dati im prostora
da se smire i pokusati nastaviti intervju. Vrlo je bitno ne izloziti ih bilo kakvoj vrsti
pritiska i ne insistirati da nastave ukoliko nisu u stanju to i uciniti.

“Bila sam spremna prekinuti intervju sa Zenom koja je plakala i za koju sam u
intervjuu saznala da je u drugom stanju. Nema te price ili urednistva zbog kojih bih
nekoga dovela u opasnost”, rekla je jedna od ucesnica ukazujuéi da jednostavno
nekad moramo odustati od price.

Trebamo uvijek imati na umu da sagovornici nama ukazuju povjerenje tako $to
nam pricaju o najvaznijim i najbolnijim dijelovima svog Zivota. To povjerenje cemo
opravdati naSom kona¢nom i kvalitetnom pricom o osobama za kojima jos uvijek
tragaju.

Potrebno je zapitati se stavljamo li se dovoljno u polozaj porodica, kako je tim
ljudima i $ta znadi Zivot u neizvjesnosti skoro 30 godina.

Iako mnogi ne vide kao bitno, prilikom odlaska kod sagovornika potrebno je obratiti
paZnju na nase odijevanje, Sminku, nakit.

“Clanovi porodica nerijetko su i sami bili Zrtve najstra$nijih zlo¢ina, neki Zive na
rubu siromastva, te uvijek vodim racuna da se prilagodim sredini u koju dolazim.
Neukusno bi bilo na$minkan §ljokicama nekoga pitati da pric¢a kako se osjeca zbog
gubitka”, kazala je jedna od novinarki.

Kada nasim izvjeStavanjem doprinesemo pronalasku samo jedne osobe — to je
najvaznija nagrada za nas rad i profesiju.

Preporuke:

e pripremiti se i istraZiti prije samog intervjua;

e razgovarati sa sagovornicima uZivo kad god je moguce, sto podrazumijeva odlazak
na teren;

e objasniti im ko smo, Sta je to Sto radimo, te kako ce u konacnici izgledati prica o
njihovim najmilijim;

e razviti iskren odnos, pokazati pristojno suosjecanje;

o dati im dovoljno vremena da ispricaju svoju pricu, bez prekidanja,

o ne izlagati ih pritisku, te prekinuti razgovor ukoliko je to potrebno;

e pozvati ih nakon razgovora, da vidimo kako su, i svakako poslati im da procitaju
pricu ili pregledaju TV prilog.

KAKO PRONACI SAGOVORNIKE?

Zbog zatvorenosti porodica prema medijima i stava da se uvijek uzimaju izjave od
istih osoba, poZeljno je pronaci nove sagovornike koji nisu ispricali svoje price. To nije
tako teSko kako se ¢ini, s obzirom na to da informacije o nestalim osobama moZemo
dobiti iz viSe izvora — bilo da smo ih saznali od drugih kolega, udruzenja porodica
nestalih, ili Cesto na sudenjima za ratne zlocine, u predmetima koji obuhvataju
nestale osobe. Izvor takoder mogu biti i optuznice, te presude koje su dostupne
na sluzbenoj internet stranici Suda Bosne i Hercegovine, ali se na zahtjev mogu
dobiti i od drugih sudova koji procesuiraju predmete ratnih zlocina. Preporuka je
da se istrazuje i arhiva Haskog tribunala i presude Medunarodnog mehanizma za
krivi¢ne sudove (MMKS).

Pocetna tacka sigurno su udruZenja porodica nestalih osoba s kojima MKCK odrZzava
bliske odnose, te vas moze uputiti na njih. UdruZenja su kroz svoje aktivnosti i
djelovanje najbolje upoznata s ovom temom i ¢lanovima, i mogu vam preporuciti
adekvatnog sagovornika.

Svakako se za pomoc¢ moZete obratiti i Institutu za nestale osobe Bosne i Hercegovne
(INO BiH). Prvenstveno, najrelevantnije i najprovjerenije statisticke podatke dobit
Cete upravo od Instituta.

“Zaista se trudim kao portparolka da budem izvor informacija za novinare. Ne
mogu dati ekskluzivnu informaciju, ali mogu biti polazna tacka. Mene je najlakse
nazvati, traziti statisticke ili druge podatke, brojke, podatke o porodicama. Osoba
sam od koje moZete krenuti, mogu vas usmjeriti u tome Sta bi mogla biti dobra
pri¢a”, istakla je Emza Fazli¢, glasnogovornica INO-a BiH.

Pri izvjeStavanju o ekshumaciji ili otkri¢u nove masovne grobnice, preporuka je,
prije objave vijesti, saCekati zvanicne informacije kako bi se sprijecilo uznemiravanje
porodica koje svakog dana iS¢ekuju pronalazak svojih ¢lanova.

Uvezivanjem redakcija stvara se mreza za razmjenu kontakata ili ¢ak ideja za pricu,
koje jedna redakcija u datom trenutku moze prepustiti drugoj. Kontakte mozemo
ostvariti i tokom rada na terenu na drugim pri¢ama, a mnoge informacije dostupne
su na druStvenim mreZama.

Bez obzira na oskudan medijski prostor, dobra prica zaista ima odjeka i moze dovesti
do toga da vam se sami sagovornici jave za neku novu pricu koju zele podijeliti s
javnosti ili da vas Zele upoznati, odnosno preporuciti nekom drugom sagovorniku.

Preporuke:

o kontaktirati udruZenja porodica nestalih, kao i druga udruZenja Zrtava u Bosni i
Hercegovini;

o stupiti u kontakt sa Institutom za nestale osobe BiH, te MKCK-om;

o konsultirati pravosnazne presude za ratne zlocine, arhivu Haskog tribunala;

o drugi kontakti, mreZa novinara.

NACINI IZVJESTAVANJA O
NESTALIM 0SOBAMA

Pored obiljezavanja godis$njica, bitnih datuma, Medunarodnog
dana nestalih osoba, postoji Sirok spektar mogucénosti kako i
na koji nacin kreirati price i sadrZaj o ovoj temi.

Osim pisanja saopcéenja o ekshumacijama i identifikacijama koje dobijemo od
sluzbenih institucija, vrlo korisni za izvjeStavanje jesu reportaZe, analize i TV
prilozi. Provedite dan s porodicom koja traga — pokazite ko su, kako zive, a kako
su Zivjeli prije tragedije, docarajte neizvjesnost traganja. Takva prica nece ostati
bez pregleda, jer se svaka razumna osoba moZe s njom poistovijetiti.

Koristite humanitarni nacin izvjeStavanja kako biste pokazali ko je osoba za kojom
se traga, ¢ime se bavila, $ta je voljela, a Sta sanjala. Nemojte bjezati pokazati i
pozitivne price — naprimjer, ako se nekome javila osoba sa informacijama o grobnici
— podijelite to.

“Ljudi kada vide takve pri¢e u medijima, pocet e se javljati jer Ce Zeljeti podijeliti
i svoje iskustvo. I to je, na neki na¢in, uloga medija i nasa pomo¢”, rije¢i su jedne
od novinarki na radionici.

Tokom projekta s novinarima Sirom BiH koji je 2021. godine podrzao MKCK, BIRN-u
BiH su se javljali sagovornici kada su ¢itali pri¢e o nestalim osobama, Zele¢i da i
oni ispri¢aju svoje. Tako je planirani broj pri¢a zapravo prerastao u veci.

Tako je za svakog novinara vazno da piSe Zivotne price u kojima moze donijeti
emocije, bitno je i problematizirati odredene nedostatke prilikom pronalaska
nestalih s kojima se nasa drzava suocava.

U proteklom periodu to su bili izazovi Instituta u vezi s neodobravanjem potrebnog
budZeta za kupovinu mehanizacije za pretragu terena, ili situacija s pandemijom
koronavirusa, koja je stopirala rad na terenu, biolosko nestajanje svjedoka, izmjestanje
grobnica i slicno.

TV prilozi i kratki videomaterijali koji se mogu objavljivati na drustvenim mreZama
mogu imati velikog odjeka, posebno u eri digitalizacije. Ukoliko izvjeStavamo i
objavljujemo price o nestalim osobama, povecava se mogucnost njihovog pronalaska,
jer je moguce da Ce se ljudi javljati s potencijalnim informacijama o grobnicama.

“Moramo insistirati na tome da se proces trazenja nestalih osoba privede kraju,
nakon svih ovih godina. A vi, mediji, imate znac¢ajnu ulogu u tome, znacajno
mozete doprinijeti. Razlicite su price koje se mogu delegirati. Vase insistiranje na
posvecenosti tematici nestalih osoba moZe uticati i na promjenu svijesti urednika”,
savjetuje Fazli¢, koja je kazala da odgovornost nije uvijek na urednicima, vec je i
na novinarima kako ¢e prezentirati pricu ili ideju koju Zele realizirati.

KAKO UNAPRIJEDITI | AKTUELIZIRATI IZVJESTAVANJE 0 NESTALIM
0SOBAMA?

TIako postoji mi$ljenje da je prisutna odredena medijska zasi¢enost temama ratnih
zlocina i nestalih osoba, potrebno je da novinari delegiraju urednistvu ovakve teme
i da ih razraduju na nacin na koji ¢e on biti prihvacen.

Kao medijski radnici, moramo insistirati na tome da se ubrza proces traZzenja, kako
bi se pronasao $to veci broj nestalih osoba. Mediji imaju znacajnu ulogu u tome.

Jedan od nacina kako unaprijediti i vratiti interesovanje za ove teme jeste svakako
organizacija edukacija i okruglih stolova s predstavnicima udruZenja, novinara
i urednika. Javni servisi imaju posebnu obavezu i odgovornost da rade ove teme.

Prisutni na radionici skrenuli su paznju i na kreativnost u osmisljavanju projekata
koji bi se upucivali donatorima, te pisanju prijedloga, bududi da je pitanje nestalih
u fokusu u cijelom regionu i stepenica na putu ka EU integracijama.

Projekti ne moraju biti nuzno novinarski, ve¢ mogu biti i zagovaracki.

IzvjeStavanje o nestalim osobama moguce je unaprijediti kroz podcaste kao nove
audio-video forme, audiosvjedoCenja, prilagodene sadrzaje i nacine izvjeStavanja
novih digitalnih medija kako bi o nestalima ucile i saznale nove generacije, koje
su rodene nakon rata u Bosni i Hercegovini.

Jedan od nacina jesu projekti i saradnja sa INO-om BiH kako bi se proizvodili
medijski sadrzaji koji ¢e se kao gotov proizvod ponuditi drugim medijima i TV
kucama. Mediji koji nemaju dovoljno novinara za pokrivanje ove teme, imali bi
sadrzaj koji bi besplatno plasirali putem svojih platformi.

Mnogi mediji nemaju priliku raditi na ovim pri¢ama, posebno komercijalni. Ono
$to bi stimuliralo novinare da rade na ovim pri¢ama jesu novinarske nagrade,
poput nagrade “Nino Cati¢” i drugih, kako bi i pojedinci dobili priznanje za trud
i zalaganje, te shvatili da je prepoznato to Sto rade.

Preporuke:

o podcast, audiosvjedocenja, multimedijalni sadrZaj;

o prilagodeni sadrZaj i nacin izvjestavanja za nove digitalne medije;

e kroz projekte angaZirati novinare Ciji ¢e sadrzaj biti ponuden drugim medijima;

o edukacija svih medijskih radnika, osvjestavanje za potrebnom da se ovakve teme
obraduju;

o stimulirati novinare da rade ove teme kroz novinarske nagrade;

e bolja saradnja svih novinara i medijskih kuca.

SARADNJA TUZILACA |
ISTRAZILACA S MEDIJIMA

Novinari i urednici su na radionici razgovarali s predstavnicima
Tuzilastva BiH o procesima ekshumacije, identifikacije, ali i
medusobne saradnje.

Prisutnima je iz prve ruke objasnjeno kako izgleda proces ekshumacije i identifikacije
iz ugla onih koji to rade, kako bi znali Sta je to Sto se smije objaviti, na koji nacin,
da se ne ugrozi istraga ili ne uznemire porodice neprovjerenim informacijama.

Iz Tuzilastva pojasnjavaju da ne postoji odobrenje za dolazak i prisustvo na
mjestu ekshumacije. To su javna mjesta i, kad neko dode, mora postovati pravila
iinstrukcije koje se dobiju od istrazilaca ili osoba iz Tuzilastva koje rukovode tim
procesom. Istrazilac je Sef ekipe, onaj koji daje instrukcije $ta Ce se raditi i kad je
kraj ekshumacije.

“Pravilo Zute trake” mora se poStovati i ogradeno je mjesto na koje civili ne smiju
ulaziti, kako se ne bi unistili dokazi. Posebno je oznacen prostor na koji dolaze
predstavnici Zrtava i udruZenja, novinari i sli¢no.

Kada se radi ekshumacija, kontaktirajte glasnogovornika koji ¢e obavijestiti tuzioca
da ¢e doci odredena medijska ekipa na mjesto dogadaja.

Novinari koji su prisustvovali radionici naveli su potrebu za detaljnijim saopéenjima
te kvalitetnijim fotografijama koje institucije dostavljaju, a koje su neophodne za
opremu teksta.

Iz Drzavnog tuzilastva su pojasnili da se ne mogu objaviti licne informacije, kao
ni predmeti koji se mogu dovesti u vezu sa zrtvom, jer postoji odredena doza
tajnosti kako ne bi doslo do uznemiravanja porodica. TuZioci, istraZioci i policijski
sluzbenici ne mogu razgovarati o “Zivom”, odnosno predmetu u toku, a medijima
su ipak potrebne informacije.

Sta onda u¢initi kada se radi o kratkom saopéenju? Provjeriti da li je na toj lokaciji
ranije radena ekshumacija, Sto se moZe koristiti u tekstu kao pozadinske informacije.
Tekst e takoder obogatiti podaci o tome koliko osoba je pronadeno na podrucju o
kojem piSemo, te za koliko njih se jos uvijek traga — $to novinarima mozZe ustupiti
Institut za nestale osobe. Kontaktirajte predsjednike udruZenja nestalih i Zrtava,
neka vam daju $iri kontekst.

Potrebno je voditi racuna o otkrivanju identiteta pronadenih Zrtava. Dok ne dode
DNK nalaz i dok porodica ne bude informirana, ne treba izlaziti u javnost sa imenima,
jer Zrtve se nadaju i budu potresene, upozoravaju iz Tuzilastva. Identifikacija nije
zavr$ena dok porodica nije informirana.

Ne treba Zuriti s informacijama dok se ne prikupe svi zvani¢ni podaci.

Tako ne mogu medijima pruziti veliku koli¢inu podataka, iz Tuzilastva skre¢u paznju
da je novinarski posao veoma bitan.

Kako su naveli, prilivinformacija u TuZilastvu najcesce se povecava u danima kada
se obiljezava Medunarodni dan nestalih, jer se upravo tih dana medijski izvjestava
0 ovoj temi. I to moZe pomoci u dolasku i provjeravanju informacija, pa suiiz ove
institucije ukazali na vaznost izvjeStavanja i neizmjernu ulogu medija.

STANDARDI IZVJESTAVANJA 0
NESTALIM OSOBAMA

Ekonomska kriza uzrokovana pandemijom koronavirusa, ali
i inflacija, uticale su na stabilnost medija, ne samo u BiH ve¢
i u svijetu. Pored ovoga, u BiH se osjeti nacionalna, odnosno
etnicka podjela i u medijskim ku¢ama, Sto se preslikava na
izvjeStavanje medija iz razli¢itih dijelova drzave.

Primijeceno je da mediji izvjeStavaju samo o odredenoj etnickoj skupini, $to bi se
u buduénosti moralo promijeniti.

Zrtva je Zrtva — bez obzira na nacionalnu i etni¢ku pripadnost — i s jednako
profesionalnosti se izvjeStava o njima, bilo da je rijec o ratnim zlo¢inima ili konkretno
0 osobama za ¢ijim se posmrtnim ostacima jo$ uvijek traga.

Ovakav sadrzaj ne smije biti tendenciozno napisan, kao ni odmjeravanje koliko je
iz koje nacionalne grupe stradalo ili nestalo osoba. Zrtva ne smije biti u drugom
planu kada se izvjestava o nestalim ili komemoracijama.

Potrebno je teZiti tome da tekstovi budu izbalansirani, da nikoga ne vrijedaju i
da ispostujemo pripadnike svih nacionalnosti u BiH koji tragaju za ¢lanovima
svojih porodica.

Svjesno zanemarivanje ovih pravila ne smije biti praksa u novinarskom izvjestavanju,
kao ni preuveliavanje stradanja neke od strana. Politiku treba izbjeci u ovim temama.

Prilikom izvjeStavanja o nestalim osobama, birajte i pazite na terminologiju, pa
umjesto rijeci les, koristite tijelo ili posmrtni ostaci; umjesto agresija, koristite rat —
kako je ustanovljeno i u haskim presudama, te ne umanjujte pravnu kvalifikaciju
nazivanjem genocida “strasnim zlo¢inom”.

Umjesto podatka da se traga za “odredenim brojem nestalih osoba”, potrudite se
da od Instituta dobijete podatak — koji je ukupan broj osoba za kojima se jos uvijek
traga u cijeloj BiH ili na odredenom podrucju. Nastojte da u vasem tekstu uvijek
postoji ukupan podatak od relevantnih institucija.

Ne smijemo juriti za klikovima i zaradom. Klju¢no je vratiti paznju medija i javnosti
naove teme.

Urednis$tvo i menadZzment medijskih kuca bitni su u ovom procesu. Tranzicijska
pravda bi morala imati odredeno mjesto u svakoj medijskoj ku¢i, posebno na javnim
servisima.

KOMUNIKACIJA NA DRUSTVENIM MREZAMA

Drustvene mreze uveliko mogu pomod¢i da se poveca Citanost i pracenje tema o
nestalim osobama, suocavanju s prosloscu i tranzicijskoj pravdi.

Razlog tome moZemo naci u zasi¢enosti javnosti ovim temama, ali medijski radnici
trebaju nadi na¢in kako probuditi svijest kod ljudi, pogotovo onih koji mogu otkriti
lokacije potencijalnih masovnih grobnica

Na drustvenim mreZama se Cesto mogu procitati komentari pratilaca na teme o
nestalim osobama koji sadrze govor mrznje, mrzilacki narativ, vrijedanja i psovke.

Bilo bi poZeljno da medijske kuce koje objavljuju svoj sadrZaj na drustvenim mreZama
filtriraju komentare na vijesti i tekstove o nestalim osobama, ili ih zabrane.

“Komentare treba na ovakvim sadrzajima zabraniti, jer apsolutno se nista ne dobija.
Ne postiZe se cilj, samo sluZi za raspirivanje mrznje. Mislim da je odgovornost na
medijima”, rekli su neki od u¢esnika radionice.

Ovakvi komentari ne smiju biti nacin dobijanja novih pregleda, klikova i zarade
na tudoj prici.

Oprez je potrebno posvetiti i privatnim profilima na drustvenim mreZzama, jer je
odgovornost na nama da sprije¢imo uvredljive komentare na nasim profilima,
kao i da ne ulazimo u nepotrebne rasprave koje ¢e dovesti do potencijalnog govora
mrznje i sli¢nih narativa.

Naslovi tekstova, ali i na drustvenim mrezama, ne smiju biti u korist za klik i pregled
iznad prava osobe koja traga da dostojanstveno isprica svoju pricu.

Naslov poput: “Sevala je ukopala nove dijelove svog muZa” nije profesionalan, te
je sli¢ne potrebno izbjegavati.

ISKUSTVA UGESNIKA RADIONICE
OD PRETHODNE GODINE

BIRN BiH i Medunarodni komitet Crvenog krsta/kriZa su 2021.
godine organizirali viSednevnu radionicu s mladim i iskusnim
novinarima iz cijele drzave s ciljem unapredenja izvjeStavanja
o nestalim osobama i ratnim zlo¢inima. Tokom cijele te godine
ucesnicima je pruzeno mentorstvo i urednicka podrska, a BIRN-
ova stranica Detektor.ba posluzila je kao platforma za novonastali
serijal priCa o nestalim osobama.

Na desetine objavljenih prica, analiza i reportaza, novinari su dobijali izuzetne
komentare od kolega, porodica Zrtava i sagovornika koji su bili zadovoljni na¢inom
izvjestavanja.

Jedan od problema s kojima su se suocavali bila je provjera ¢injenica i informacija,
jer suim sagovornici davali odredena imena i prezimena osoba koja je bilo tesko
provjeriti. U tom slucaju, podsje¢amo, najbolje je ne objaviti takav sadrZzaj.

Na pitanje kakva su im iskustva tokom rada s porodicama nestalih, novinari su
kazali — bolna.

Novinar koji dolazi iz Republike Srpske kazao je da je ova tema u ovom entitetu
na neki nacin ispolitizirana i da je Cesto nailazio na situacije da ljudi nisu htjeli
govoriti o tome. Primijetio je i da su porodice izgubile nadu i nisu vjerovale da ¢e
se nesto promijeniti.

Generalno, svima je bio izazov pronaci sagovornike voljne da pri¢aju, narocito
pred kamerama, a potom i njima samima da se izbore sa emocijama koje su nosili
nakon snimanja.

“Milion je razlicitih ljudi, razli¢itih pri¢a i sudbina. Onda kad dodes kuc¢i, razmisljas
gdje sibio, Sta siradio i zbog Cega sve to. Valjda Ce biti bolje i da ¢e se nadi bar neka
od osoba o kojima smo pisali”, rekao je jedan od novinara.

“Dosta je dobar projekat, stvarno ima efekta. Poslije su mi se svi javljali, zahvaljivali
se za priCe, javljali ako imaju jo$ nekoga svoga, kad ¢uju za druge price. Mnogo
je ljudima znacilo $to smo oZivjeli sje¢anja na njihove najmilije”, kazala je ona.

Jednoj su se novinarki iz projekta, nakon objavljivanja price, javili tuzioci koji su
pokrenuli rad na slucaju.

ZAKLJUGCI

Prilikom izvjeStavanja o nestalim osobama, neophodno je uraditi
dobru pripremu i predistrazivanje. Informirati se o detaljima
zlocina, o lokaciji na kojoj je osoba nestala (ukoliko je poznato).
U neformalnom razgovoru sa sagovornikom pokusati utvrditi
njegovu zdravstvenu situaciju, kako bi planirali dinamiku naseg
razgovora. Nekim osobama je potrebno vrijeme da otvoreno
razgovaraju i viSe prostora da steknu povjerenje u novinara.

Tokom samog razgovora, sve vrijeme pratiti i obracati paznju na to kako se sagovornik
osjeca, praviti pauze ukoliko su potrebne. Prije prelaska na fokus price, poZeljno
je postavljati neformalna i uopcena pitanja, kako bi se sagovornik opustio.

U razgovoru sa zrtvama koje traZe ¢lanove svoje porodice, vazno je iskazati visok
stepen empatije i suosjecanja te postovanja, uz izbjegavanje patetike.

Ostavite vasim izvorima i sagovornicima otvorena vrata, izdvojite vrijeme da budete
podrska i kada ne radite na prici.

Unaprijedite standardne forme izvjeStavanja o nestalim osobama kroz podcaste kao
nove audio-video forme, audiosvjedocenja, prilagodene i interaktivne sadrzaje,
kako bi o nestalima ucile i saznale nove generacije koje su rodene nakon rata u
Bosni i Hercegovini. S druge strane, ove forme izvjeStavanja mogu biti poticaj i
drugim medijima da opominju i ne dozvole starijim generacijama da to zaborave,
narocito komercijalnim medijima, koji, razumljivo, Zive od reklama i marketinga.

Jedna od ideja kako unaprijediti izvjeStavanje, a koja je proizasla na radionici, jeste
da se kroz projekat ili saradnju sa Institutom za nestale osobe Bosne i Hercegovine
rade price i producira programski sadrzaj koji ¢e se kao gotov proizvod ponuditi
drugim medijima i TV ku¢ama. Na ovaj na¢in bi imali sadrZaj koji je vrlo koristan,
drustveno odgovoran i na kraju edukativan. Drugi mediji, news portali koji nemaju
dovoljno novinara ili resursa da bi pokrivali ove teme, imali bi sadrZaj koji bi besplatno
plasirali na svoje platforme. Na koncu, nadamo se da ¢e neko prepoznati ovu ideju.

Druga ideja, koja trazi podrsku a proizasla je sa druZenja novinara koji su za ovaj
prirucnik podijelili svoja iskustva, jeste kreiranje baze i arhive o nestalim osobama
po geolokacijama. Ovo bi bila novinarska databaza, koja ne bi sadrzavala licne
podatke, nego podatke o brojevima i specificnostima razlicitih lokacija masovnih
grobnica.

Takoder, uCesnici su se obavezali na bolju saradnju i razmjenu kontakata, pa vas
pozivamo da se prikljucite razvoju i jacanju medijske zajednice u BiH.

Odnos institucija koje se bave pitanjima nestalih osoba sa novinarima i medijima
mogao bi se poboljsati ukoliko viSe medija djeluje u istom smjeru i cilju — da novinari
nece prestati izvjeStavati o ovim temama.

Nastojati Sto viSe komunicirati s razliCitim institucijama i udruzenjima — razvijati
povjerenje.

Organizirati radionice kojima e prisustvovati predstavnici institucija, udruzenja
i medija, i na taj nacin uspostaviti neformalan odnos s njima.

Medijima i novinarima je potrebna bolja zajednicka saradnja sa institucijama,
njihova pomo¢ je nuzna pri radu na pri¢ama, posebno kada je potrebno dostavljanje
dokumenata i statistickih podataka, kao i detaljni podaci i informacije, uz postovanje
zrtve. Transparentnost i otvorenost institucija klju¢ne su u ovom procesu.

Pravo, odnosno obaveza svakog novinara jeste da do kraja, potpuno iskreno,
bez skrivenih namjera, informira sagovornika o tome na koji nacin ¢e koristiti
apsolutno svaku informaciju koju dobije, ukljuc¢ujudi i generalije o identitetu. Sa
sagovornikom dogovoriti nacin eventualnog objavljivanja fotografija — traziti
dozvolu za objavljivanje.

Ne zaboravite provjeravati navode sagovornika. Ukoliko nam sagovornik kaze
da je vidio odredenog vojnika pod imenom i prezimenom kako odvodi njegovog
oca, kojem se od tog dana gubi svaki trag, i tvrdi da je taj vojnik odgovoran za
njegovu smrt, ime vojnika ne¢emo objaviti dok ne provjerimo da li se on spominje
u presudama i optuznicama, je li bio optuZen ili osumnjicen, dok ne provjerimo
s nadleznim tuzilastvima da li se protiv te osobe vodi istraga, ili dok ga sami ne
pronademo i ne damo priliku za odgovor.

Izadite na teren, steknite povjerenje ljudi, pazite na terminologiju i uspostavljajte
balans u izvjeStavanju, a va$ ¢e profesionalni rad omoguciti da tema o nestalim
osobama bude aktuelna i vazna.

Mediji ne smiju odustati od svoje drusStveno odgovorne uloge, pogotovo u
postkonfliktnom drustvu kao Sto je BiH, kao ni od one edukativne, jer moraju
na neki nacin biti ne samo nosilac nego i generator tih promjena. Politike ¢e se
mijenjati, politike ¢e u prvi plan stavljati ono $to njima odgovara, ali mediji moraju
biti korektiv i stalno vracati u fokus vazne teme.

Zivimo u eri dru$tvenih mreZa i svi komentari koje pratioci ostavljaju na objavama
medija moraju se strogo filtrirati, ili treba uklanjati one s neprimjerenim sadrzajem,
govorom mrznje i narativima koji vrijedaju.

Zakonska regulativa bi se trebala promijeniti u odnosu na drustvene mreZe. Ne
postoje predvidene sankcije za medije koji ne filtriraju komentare na drustvenim
mrezama ili koji pustaju razli¢ite komentare u javnost.

Bez senzacionalizma - jer prica o nec¢ijem traganju i boli nece i ne smije nikad biti
ekskluzivna, ve¢ vazna drustveno odgovorna tema.






0 BIRN-u BiH

Balkanska istrazivacka mreza Bosne i Hercegovine (BIRN BiH) je medijska nevladina organizacija
sa sjediStem u Sarajevu, specijalizirana za pracenje i izvjeStavanje sa sudenja za ratne zlocine,
korupciju i terorizam. Novinari BIRN-a BiH godinama su vodeci izvori za javnost iz oblasti
tranzicijske pravde, vladavine prava i ekstremizma.

0d svog formiranja 2005. godine BIRN BiH informise javnost o procesuiranju ratnih zlocina pri
drzavnom i lokalnim sudovima u BiH, te Medunarodnom krivicnom sudu za bivsu Jugoslaviju
(MKSJ/ICTY), a kasnije i Mehanizmu za medunarodne krivicne sudove (MMKS), pred kojim danas
Ceka i posljednju presudu za zlo¢ine pocinjene u BiH koja Ce biti izre¢ena u Haagu.

Na stranici Detektor.ba pohranjene su, u razlic¢itim novinarskim te audio i video formama, desetine
hiljada izvjestaja s rocCista, izjava svjedoka zlocina, prezivjelih Zrtava i ¢lanova porodica nestalih.

0 MEDUNARODNOM KOMITETU CRVENOG KRSTA/KRIZA (MKCK)

Medunarodni komitet Crvenog krsta/kriza (MKCK) je medunarodna humanitarna organizacija
osnovana 1863. godine i danas djeluje u preko 100 zemalja Sirom svijeta, pomaZuci osobama
pogodenim sukobima i drugim oblicima nasilja. Rukovodeci se principima nezavisnosti, neutralnosti
inepristrasnosti, zajedno s partnerima iz Medunarodnog pokreta Crvenog krsta/kriza i Crvenog
polumjeseca, ¢ini sve §to je u njegovoj moci kako bi zastitili ljudsko dostojanstvo i ublazili patnju.
Takoder nastoji sprijeciti stradanje jacanjem humanitarnog prava i zagovaranjem univerzalnih
humanitarnih principa.

MKCK je u Bosni i Hercegovini prisutan od 1992. godine i tokom sukoba u regiji posjetio je vise
0d 54.000 zarobljenika na 520 lokacija, razmijenio 18 miliona poruka Crvenog krsta/kriZa, spojio
preko 4.500 porodica, distribuirao preko 100.000 tona hrane, redovno snabdijevao vise od 1.000
bolnica medicinskim materijalom za hitne intervencije te odrzavao seminare o medunarodnom
humanitarnom pravu za hiljade vojnika. Ve¢ina aktivnosti provedena je u bliskoj saradnji s lokalnim
organizacijama Crvenog krsta/kriza.

U fokusu rada MKCK-a je i jacanje ljudskih i tehnickih kapaciteta te saradnja s blizu 40 udruZenja
porodica nestalih u cijeloj BiH. MKCK posvecuje posebnu paznju konsolidaciji odrzive mreze
podrske porodicama nestalih kroz omogucavanje edukacije psihologa, socijalnih radnika i drugih
relevantnih strucnjaka iz ¢itave BiH. Hiljade ¢lanova porodica nestalih imalo je koristi od razmjene
iskustava i psihosocijalne podrske kroz projekte koje su realizirala udruzenja uz finansijsku i
struc¢nu podrsku MKCK-a.

Pitanje nestalih osoba je prije svega humanitarno pitanje i zbog toga MKCK poziva medije u
BiH da o nestalim osobama izvjestavaju s oprezom i empatijom prema njihovim porodicama
— postujuci Zivote ljudi koji imaju ime i prezime, imali su Zivot i ulogu u zajednici i porodici, i
koji nisu samo brojke.

